
Иқтисодий ва рақамли трансформация шароитида транспорт хизматлари 

аҳамиятининг ортиши аҳоли транспорт ҳаракатчанлигини ошириб 

иқтисодиётнинг барқарор ривожланиши учун мустаҳкам замин яратади. Кучли 

рақобат туфайли темир йўл компаниялари бошқа транспорт турлари, хусусан 

автомобиль ва ҳаво йўллари компаниялари билан рақобатга киришмоқда [3, 5]. 

Жаҳон банки маълумотларига кўра, ривожланган мамлакатлар ЯИМдаги 

транспорт секторининг улуши ўртача 8% ни ташкил этмоқда3. 

Дунё мамлакатлари темир йўл йўловчи ташиш транспортида маркетинг 

коммуникацияларидан фойдаланиш юзасидан кенг қамровли илмий 

изланишлар олиб бормоқда. Хусусан, темир йўл инфратузилмасини 

ривожлантириш, йўловчи ташиш хизмати фаолиятини тизимли ташкил этиш 

ҳамда истеъмолчи ва темир йўл корхоналари ўртасида анъанавий маркетинг 

асосларидан кескин фарқ қиладиган коммуникация дастурларини амалга 

оширишга алоҳида эътибор қаратилмоқда. Йўловчи ташиш хизматлари 

бозорини мақсадли сегментлаш ҳамда маркетинг коммуникация дастурларини 

шакллантириш, истеъмолчилар билан коммуникацион алоқалар ўрнатиш 

тизимини яратишга бағишланган илмий тадқиқотларни амалга ошириш бугунги 

кунда долзарб вазифалардан бири бўлиб қолмоқда [5, 6]. Ўзбекистоннинг 

транспорт соҳасида темир йўл йўловчи ташиш хизматлари тизими алоҳида 

ўрин эгаллайди ва жамият ҳаётидаги юқори ижтимоий-иқтисодий аҳамиятга 

эга тармоқ бўлиб ҳисобланади. 

Замонавий тарспорт бозоридаги рақобат шароитида транспорт 

корхоналари маркетинг коммуникация фаолиятининг мақсадли йўналишлари 

йўловчилар билан қайта алоқаларга, хизматлар сотувида маркетинг 

коммуникация дастурларини илмий асослашнинг муҳимлигини белгилаб 

беради [7, 8]. 

Рақобат шароитида корхоналар товар ва хизматларини ҳаридорларга 

тақдим қилишнинг янги усулларини топишга, ҳаридорларни янада кўпроқ 

маълумотларга эга бўлишлари учун маркетинг коммуникацияларидан 

самарали фойдаланишга эътибор беради [9]. Корхоналар тижорий фаолияти, 

даромадининг ортиши ҳамда рақобатдаги устунликни таъминлашда 

маркетинг коммуникацияларидан самарали фойдаланиш ҳисобига амалга 

ошириш мумкин. Маркетинг коммуникациялари корхоналар тижорий 

фаолиятига самарали таъсир кўрсатади, чунки улар мақсадли сегментларнинг 

ҳиссиётига таъсир этади ва ҳаридларни рағбатлантиради [2, 9, 10].  

                                                           
3 https://data.worldbank.org 

"Маркетинг коммуникациялари" ва "Коммуникация сиёсати" 

тушунчаларига кўплаб олимлар томонидан турли хил таърифлар берилган.    

Ф. Котлер ва К. Келлернинг тадқиқотларида маркетинг коммуникацияларини 

бозордаги субъектлар истеъмолчиларга ўз товар ва хизматлари тўғрисида 

тўғридан-тўғри ёки билвосита хабардор қилишга, ишонтиришга ва эслатиб 

туришга ҳаракат қилиш воситаси сифатида қаралади4. 

Маркетинг коммуникациялари - реклама кампаниялари, сотувни 

рағбатлантириш, PR, шахсий савдо, тўғри маркетинг, шунингдек норасмий 

маълумот манбаларини ўз ичига оладиган турли хил таъсир воситаларидан 

фойдаланган ҳолда коммуникация каналлари (истеъмолчилар, етказиб 

берувчилар, шериклар) орқали корхона томонидан шакллантирилган ахборот 

алоқаларидир. Маркетинг коммуникацияларининг муҳим вазифаларидан бири 

товар ва хизматлар танловини амалга ошииришда истеъмолчилар хулқ-

атворига таъсир эта оладиган, товар ва хизматларнинг рақобатчилардан 

асосий фарқи (товар бренди) тўғрисида мақсадли аудиторияга етказиш 

жараёнидир. 

Транспорт хизматлари бозорида маркетинг коммуникациялари 

ривожланишини қуйидаги асосий босқичларга ажратдик: шаклланиш, 

шахсийлашиш, интеграция (1-жадвал). 

 

1-жадвал.  

Маркетинг коммуникацияларини транспрот хизматлари 

бозорида ривожланиш босқичлари 5 

 

Замонавий истеъмолчиларнинг транспорт хизматларига бўлган 

эҳтиёжлари ҳам турлича бўлиб бир нечта сегментларга ажралмоқда. Ушбу 

ҳолатларни ҳисобга олган ҳолда, транспорт корхоналари, шу жумладан темир 

                                                           
4 Котлер Ф., Келлер K.JI. Маркетинг-менеджмент. - 15-е изд. - СПб.: Питер, 2018.-С. 485 
5 Муаллифлар ишланмаси 

№ Босқичларнинг 

номлари 
Босқичларнинг вазифаси Йиллар 

1 Шаклланиш 
Оммавий маркетинг маъданиятини транспорт 

хизматлари бозорида ривожлантиришга кучли 

ҳаракат 

1950-1970 

2 Шахсийлашув 

Ҳизматлар кўрсатишнинг янги бозорлари 

пайдо бўлиши сабаб, йўловчиларга қаратилган 

маркетинг коммуникациялари сонини 

ортириш 

1980-1990 

3 Интеграция 

Маркетинг коммуникацияларининг транспорт 

хизматлари бозоридаги аҳамиятини 

кучайтириш, интеграциялашган маркетинг 

коммуникацияларини ривожлантириш 

2000 йилдан 

кейинги 

давр 

йўл корхоналаридан инновацион ёндашувлар ва маркетинг воситаларидан 

фойдаланган ҳолда йўловчи ташишни тўғри ташкил этишни талаб қилади. 

Иқтисодиётнинг ривожланиш ҳолатида истеъмолчилар талабини 

қондиришнинг мақбул ечимларидан бири бу маркетинг коммуникация 

воситаларидан оқилона фойдаланишдир. Бу истеъмолчилар талабини 

максимал даражада қондиришга ва бозорда ўз ўрнини мустахкамлашга имкон 

беради. 

Темир йўл транспортида маркетинг коммуникацияларидан 

фойдаланишда темир йўл хизматларининг ўзига хослигини биринчи ўринга 

қўйиш лозим. Чунки транспорт хизмати номоддий маҳсулот бўлиб, 

иккиламчи талабга эга ҳисобланади бу эса истеъмолчиларни ҳулқ-атворига 

таъсир этиш воситаларидан янада самарали фойдаланиш зарур эканлигини 

билдиради.  

Хулоса қилиб айтиш мумкинки ҳар қандай маркетинг коммуникация 

тадбирлари мақсадли сегментларда кўрсатилаётган хизматлар сифатини 

оширишга, йўловчиларга қулай вақтларда поездлар жадвалини тузишга ва 

уларни манзилларига етиб олгач яна шу транспорт туридан фойдаланишга 

бўлган хоҳишини сақлаб қолишга қаратилиши лозим. 

